
Ушбу сонда:

амимий мулоқотда Фарғона вилоя-
ти ва Хитой ўртасидаги ҳамкорлик 
алоқалари тобора мустаҳкамланиб, 
истиқболли инвестиция лойиҳалари 
кўлами кенгайиб бораётгани таъ-

кидланди. Хусусан, Бешариқ туманида ташкил 
этилган “Фарғона-Ясин қурилиш моллари” 
Ўзбекистон — Хитой қўшма корхонаси вило-
ятда тўғридан-тўғри хорижий инвестициялар 
иштирокидаги ҳудудий лойиҳадир. 

2020 йилда корхона қурилишининг биринчи 

угун ишсизлик 
масаласи долзарб 
муаммо сифати-
да кун тартибига 
чиқди. Айниқса, 

пандемия даврида чегара-
лар ёпилиб, хорижга ишга 
бормоқчи бўлганлар қийин 
ҳолатга тушди. Вилояти-
мизда ҳам ишсизлар сони 
кўпайган. Айни кунларда 
аҳоли бандлигини таъмин-
лаш, меҳнатга лаёқатли 
фуқароларнинг меҳнат қилиш 
ва тадбиркорлик фаолия-
тини амалга ошириш учун 
шарт-шароитлар яратиш 
устувор масалага айланди. 
Давлатимиз раҳбарининг 
жорий йил 11 августда қабул 
қилинган “Камбағал ва ишсиз 
фуқароларни тадбиркорликка 
жалб қилиш, уларнинг меҳнат 
фаоллигини ошириш ва касб-
ҳунарга ўқитишга қаратилган 
ҳамда аҳоли бандлигини 
таъминлашга оид қўшимча 
чора-тадбирлар тўғрисида”ги 
қарори бу борада муҳим дас-
туриламал бўлмоқда.  

Аҳолининг ишчанлик фаол-
лигини ошириш, камбағал, 
ишсиз фуқароларни замона-
вий касб-ҳунар ва тадбиркор-
лик кўникмаларига ўқитиш, 
шу асосда уларни доимий 
даромад келтирадиган меҳнат 
ва тадбиркорлик фаолиятига 
жалб қилиш орқали бандли-
гини таъминлаш мақсадида 
жойларда “Ишга марҳамат” 
мономарказлари ташкил 
қилиняпти. 

Фарғона саноат касб-ҳунар 
коллежи негизида иш бош-

босқичи якунланди. Бир кунда 2 минг 500 
тонна сифатли цемент ишлаб чиқариш 
имкониятига эга бўлган заводда 300 на-
фар ёшлар иш билан таъминланди. 

2021 йилда ушбу лойиҳанинг иккинчи 
босқичини амалга ошириш учун 120 млн. АҚШ 
доллар миқдорида инвестиция киритилиши 
режалаштирилган. Шунда корхонада йилига 2 
миллион тонна маҳсулот ишлаб чиқарилишига 
эришилади. Пировардида 700 нафардан зиёд 
маҳаллий аҳоли иш билан таъминланади. 

Вилоят раҳбари ўз сўзида хитойлик инвестор-
лар билан ҳамкорликни мустаҳкамлашга тайёр 
эканлиги, уларнинг иқтисодий тараққиётга хизмат 
қилувчи таклиф ва лойиҳалари доимо қўллаб-
қувватланишини таъкидлади. 

Шунингдек, мулоқот чоғида Фарғона вилоятида 
Халқаро бизнес марказ ва анжуманлар залини 
бунёд этиш таклифи ҳам тилга олинди.

Дилнавоз ҚЎЛДОШЕВА.
Элёр ОЛИМОВ олган суратлар.

Ўзбекистон — Хитой:
МУСТАҲКАМ 
ҲАМКОРЛИК 
ТАРАҚҚИЁТГА 
ХИЗМАТ ҚИЛАДИ

ФАРҒОНА ВИЛОЯТИ ҲОКИМИ вазифасини бажа-
рувчи Хайрулло Бозоров қабуллар уйида “Фарғона-
Ясин қурилиш моллари” Ўзбекистон — Хитой қўш- 
ма корхонаси таъсисчиси Зханг Ченг Пенг бошчи-
лигидаги хитойлик инвесторлар билан учрашди. 

“ИШГА МАРҲАМАТ” мономаркази 
ишсизларга касб ўргатади
  Фарғона шаҳрида банд бўлмаган аҳолига хиз-
мат кўрсатувчи “Ишга марҳамат” мономаркази 
ўз фаолиятини бошлади. Бу ерда фуқароларни 
16 та касб ва чет тилларга ўқитиш орқали 
маҳаллий ҳамда хорижий иш берувчиларнинг 
талабларига мос равишда малакали 
мутахассислар тайёрланади.

лаган мазкур марказнинг 
реконструкция ишларига 
Бандликка кўмаклашиш дав-
лат жамғармаси маблағлари 
ҳисобидан қарийб 7 миллиард 
сўмга яқин маблағ сарф этил-
ди. Бу ердаги ўқув хоналари 
зарур асбоб-ускуналар ҳамда  
жиҳозлар билан тўлиқ таъ-
минланган.

“Ишга марҳамат” мономар-
казининг очилиш маросимида 
Фарғона вилояти ҳокими 
вазифасини бажарувчи Хай-
рулло Бозоров иштирок этиб, 
бу маскан  ишсиз фуқаролар, 
айниқса, ёшларни замонавий 
касб-ҳунар ва тадбиркорлик 
кўникмаларига ўқитишда 
ўзига хос мактаб бўлишини 
алоҳида таъкидлади. Бу ерда-
ги шароитлар билан таниш-
ди, касб ўрганаётган ёшлар 
билан суҳбатлашди.

— Хорижга ишга бораёт-
ган аксарият юртдошлари-
мизда бирор касб бўйича 
етарли малака йўқ, шу боис  
улар қийин ҳолатга тушиб 
қолишмоқда, — дейди вилоят 
раҳбари. — Шу боис меҳнат 
бозорида талаб юқори бўлган 
касбларни, шунингдек, 
хорижий тилларни ўрганиш 
керак. Мономарказда бунинг 
учун барча шароитлар бор. 
Эътиборли жиҳати, тадбир-
корлик қилиш ниятида бўлган 
фуқароларимиз ҳар томон-
лама қўллаб-қувватланиб, 
субсидиялар ва имтиёзли 
кредитлар ажратилади.

Бугунги кунда мазкур мар-
казга 155 нафар фуқаро жалб 
этилган бўлиб, уларнинг 55 

нафарини меҳнат мигрант-
лари ташкил этади. Келгу-
си йилдан бошлаб, мазкур 
мономарказларнинг  баҳолаш 
жараёнидан муваффақиятли 
ўтган битирувчиларига 
мамлакатимизда ва хорижий 
давлатларда тан олинадиган 
Skills паспортини бериш йўлга 
қўйилади.

Бу каби ишлар вилояти-
мизнинг бошқа ҳудудларида 
давом этаётган бўлиб, яқинда 
Фарғона тумани касб-ҳунарга 
ўқитиш маркази фойдала-
нишга топширилди. Бу ерда 
ҳозирга қадар 500 дан ортиқ 
ишсиз фуқаролар касбга 
ўқитиш курсларига қамраб 
олинган. Шунингдек, 11 та 
ҳудудда “Маҳалла аҳолисини 
касб-ҳунарга ўқитиш ма-
сканлари” ташкил этилди. 
Тикувчилик, ошпазлик, 
қандолатчилик, сартарошлик, 
компьютер саводхонлиги, 
тадбиркорлик асослари каби 
йўналишларда ўқув курслари 
фаолият кўрсатяпти.

Ҳар бир туман ва шаҳар 
кесимида камбағал, ишсиз 
фуқароларни, айниқса, мод-
дий ёрдам ва кўмакка муҳтож 
оилаларнинг рўйхатларига 
(«темир дафтар») киритил-
ган оилаларни касб-ҳунарга 
ўргатиш, уларнинг меҳнат 
фаоллигини ошириш бўйича 
ҳудудий дастурлар ишлаб 
чиқилди.

М. СУЛАЙМОНОВ.

М. ҚОДИРОВ 
олган суратлар.  

унингдек, қишлоқ жойлари-
да биринчи беш йил давомида 
ипотека кредити бўйича фоиз 
тўловлари билан боғлиқ хара-
жатларни қоплаш учун: 

— 10 фоиздан ошган қисмига, 
шаҳарларда:

 — дастлабки бадалнинг бир қисмини 
тўлаш билан боғлиқ харажатларни қоплаш 
учун уй-жой қийматининг 10 фоизи 
миқдорида, 

— биринчи беш йил давомида кредит 
бўйича фоизларни қоплаш учун 10 фоизлик 
пунктдан ошган қисмига тўланиши кўрсатиб 
ўтилган.

Талабгорлар субсидия олиш учун 
аризаларини Давлат хизматлари мар-
казлари ёки Ягона интерактив давлат 
хизматлари портали орқали юбориши 
мумкин.

Бундан ташқари, Президентимизнинг 
жорий йил 1 майдаги “Аҳолининг уй-жой 
шароитини яхшилаш ҳамда ипотека кре-
дити бозорини янада кенгайтиришга оид 
қўшимча чора-тадбирлар тўғрисида”ги 
қарорида квартираларни сотиб олишга 
ажратилган ипотека кредитлари бўйича 
дастлабки бадалнинг бир қисмини тўлаш 
билан боғлиқ харажатларни қоплаш учун 
субсидиялар Молия вазирлиги, Иқтисодий 
тараққиёт ва камбағалликни қисқартириш 
вазирлиги ҳамда Қурилиш вазирлиги то-
монидан белгиланган уй-жой қийматининг 
10 фоизи миқдорида тўланиши кўзда 
тутилган.

— Вилоятимиз миқёсида шаҳарлар учун 
424 та, туманлар учун 405 та субсидия 
миқдори белгиланган, — дейди вилоят 
Молия бошқармаси бошлиғи Восилжон 
Назаров. — Бугунги кунгача юқоридаги Фар-
мон ва қарор талабларидан келиб чиқиб, 
156 нафар фуқароларга ипотека кредити 
бўйича дастлабки бадал ёки фоизларнинг 
бир қисмини қоплаш учун 3 835,6 млн. сўм 
маблағлар ваколатли банкларда фуқаролар 
номига очилган ҳисоб рақамларга ўтказиб 
берилди. Бундан ташқари, фоиз харажатла-
рини қоплаш билан боғлиқ тўловлар учун 
шаҳарлардан жами 56 нафар фуқароларга 
236,1 млн. сўм, Риштон туманида 9 на-
фар фуқарога жорий йил якунига қадар 
тўланиши керак бўлган субсидия фоизи 
тўловлари улар номига очилган ҳисоб 
рақамларга  ўтказилди.

Маълумотларга қараганда, айни пайтга 
қадар юртдошларимиз томонидан 4028 та 
субсидия асосида уй-жой сотиб олиш-
га ариза келиб тушган бўлиб, шундан 
786 нафарига ижобий қарор қабул 
қилинган. Бироқ 156 нафар фуқароларгина 
уй-жой олиш учун банкларга мурожаат 
қилган, 632 нафар фуқаролар эса ижобий 
хабарнома олган бўлса-да, тегишли тартиб-
да ваколатли банкларга мурожаат қилмаган.   

Ариза берувчи субсидия олиш ҳақида 
хабарнома олган тақдирда 1 ойлик муд-
датда уй-жой сотиб олиш бўйича хусусий 
(пудрат) ташкилоти билан шартнома тузади 
ҳамда тегишли тижорат банкига мурожаат 
қилиниши лозим.Тижорат банки 3 иш куни 

М уаммога ечим керак!

БЮДЖЕТДАН 
АЖРАТИЛГАН 

СУБСИДИЯЛАР НИМА 
САБАБДАН ЭГАЛАРИГА 

ЕТИБ БОРМАЯПТИ?
Президентимизнинг “Ипотека кредити механизмларини такомиллаштиришга 

оид қўшимча чора-тадбирлар тўғрисида”ги Фармонида даромади юқори бўлмаган 
ҳамда уй-жой шароитларини яхшилашга муҳтож бўлган оилалар, оғир ижтимоий 
вазиятга тушиб қолган хотин-қизлар, мамлакатимиз ижтимоий ҳаётида фаол иш-
тирок этаётган ёшлар ва шу тоифадаги бошқа аҳоли қатламларига кўмаклашиш, 

уларни қўллаб-қувватлаш мақсадида ипотека кредити бўйича дастлабки ба-
дал ёки фоизларнинг бир қисмини қоплаш учун давлат бюджети маблағлари 

ҳисобидан субсидиялар тўланиши белгиланган.

давомида ариза берувчига ипотека кредити 
ажратиш масаласини кўриб чиқади. Кредит 
шартномаси тузилганда тижорат банки суб-
сидияни тўлаб бериш бўйича туман (шаҳар) 
ғазначилик бўлимига буюртманома юборади 
ва ғазначилик бўлими белгиланган субси-
дияни тўлаб беради.

 Шундай экан, ижобий хабарномага эга 
бўлган фуқароларнинг уй-жой олиш учун 
банклар билан шартнома тузишига нима 
тўсқинлик қиляпти? 

— Туман, шаҳарларда янги 
тартиб бўйича хусусий пуд-
рат ташкилотлари томонидан 
қурилаётган уй-жойларнинг 
кадастр ҳужжатлари тўлиқ  
расмийлаштирилмаганлиги 
оқибатида муаммолар юзага 
келмоқда, — дейди вилоят Иқтисодий 
тараққиёт ва камбағалликни қисқартириш 
бош бошқармаси мутахассиси Асилбек 
Неъматов. — Ушбу кадастр ҳужжати охирига 
етмаган ҳолатлар, айниқса, туманларда 
кўп учрамоқда. Бу ўз навбатида 
фуқароларнинг уй-жой олиши-
да, давлат томонидан берилаёт-
ган имтиёзлардан фойдалани-
шига тўсқинлик қилади.  

Вилоят учун ажратилган субсидияларнинг 
жорий йил 31 декабрида амал қилиш муд-
дати тугайди. Агар юқоридаги масалаларга 
ечим топилса, олти юздан ортиқ юртдошла-
римиз ўз уйига эга бўлади.

— Банкимиз томонидан 245 нафар 
фуқарога субсидия асосида ипотека кре-
дитлари олиш учун ижобий хулоса берил-
ган бўлиб, айни пайтга қадар 83 нафар 
фуқароларга субсидия маблағлари ажратил-
ди, холос, — дейди «Ипотека банк» АТИБ 
вилоят филиалининг кредит-мониторинг 
бўлими бошлиғи Баҳромжон Файзиев. — 
Бироқ, 160 дан ортиқ талабгор-
лар ижобий хабарнома олган 
бўлса-да, танлаган уйининг 
кадастр ҳужжатлари тайёр 
бўлмагани учун субсидия олол-
маяпти. Агар ижобий хулосалар муддати 
келгуси  йилнинг 1 мартига қадар узайти-
рилса ёки имтиёзга эга бўлган фуқароларга 
молия бўлимлари томонидан ажратилган 
маблағларни жорий йилнинг 31 декабрига 
қадар уларнинг банклардаги депозит ҳисоб 
рақамларига ўтказиш ва мақсадли сарфла-
нишини назорат қилиш имкони яратилса, 
юртдошларимиз учун айни муддао бўларди.

Субсидия ҳамюртларимизнинг фаровон 
ҳаёти учун имтиёз ва имконият демакдир. 
Ундан халқимиз унумли фойдаланиши учун 
масъуллар томонидан қонун доирасида за-
рур таклиф ва ташаббусни илгари суришла-
рига умид қиламиз.

Дилшода ЭРГАШЕВА.
Муқимжон ҚОДИРОВ

олган сурат.

«Фарғона ҳақиқати» 
газетаси махсус мухбирлари 
БУВАЙДА ТУМАНИДА

Вилоят ҳокими 
ҚАБУЛИДА

          НЕГА 
    ТАДБИРКОРЛАР 
     ТАКРОРАН МУРОЖААТ 
ҚИЛМОҚДА?!

ОНА ТАБИАТГА ҚЎЙИЛГАН ОНА ТАБИАТГА ҚЎЙИЛГАН 
УЛКАН ҲАЙКАЛУЛКАН ҲАЙКАЛ

ШОҲИМАРДОН – СУПЕРЛИГАГА 
ЙЎЛЛАНМА 
СЎНГГИ ТУРДА 
ҲАЛ ЭТИЛАДИ



умагул опа 
борига шукур 
қилди, турмуш 
муаммолари 
барҳам то-

пиши, ёруғ келажак сари 
умид қилиб яшади. Меҳнат, 
фарзандлар тарбияси билан 
андармон бўлди.

Туман ҳокими ташаббуси 
билан саховатпеша киши-
лар кўмагида Жумагул опа 
оиласи учун ҳар томонлама 
мукаммал уй-жой қуриб 
берилди. Айни кунда шинам 
уй, ошхона, мўъжаз  айвон-
да оила ҳамжиҳат бўлиб 
яшамоқда.

— Ҳаётимда унутилмас йил 
бўлади. Яхши инсонларнинг 
беминнат саховати билан 
уйли-қўрғонли бўлдим. Худо 

нишига хизмат қилади. Жорий 
йилнинг ўзида  бу йўналишда 
300 дан ортиқ тадбиркорлик 
субъектлари ишга туширил-
ди.  “Янгиқўрғон” МФЙда  иш 
бошлаган “Сантек уз” МЧЖ 
ҳамда “Ҳимматхон дизайн” 
оилавий корхонаси кўпга ибрат 
бўлмоқда. Шу кунга қадар бу 
ерда 150 дан ортиқ янги иш 
ўринлари яратилди. Жорий йил-
нинг январь-сентябрь ойларида 
туманда ишлаб чиқарилаётган 
саноат маҳсулотларининг асосий 
қисми  кичик бизнес субъектла-
ри ҳисобига тўғри келади. 

МАҲСУЛОТЛАР 
ЭКСПОРТГА 
ЙЎНАЛТИРИЛМОҚДА

йни кунга қадар  
фаолият кўрсатиб 
келаётган 15 та йи-
рик ишлаб чиқариш 
тармоқлари  томо-

нидан умумий қиймати  8177,2 
минг АҚШ доллари  миқдорида 
маҳсулот экспорт қилинди.  
Албата бу сўнгги чегара эмас. 
Иш кўламларини кенгайтириш, 
янги лойиҳа ва ташаббуслар-
ни қўллаб-қувватлаш устувор 
вазифаларимиздан. Шу кунга 
қадар  хорижий инвестиция ва 
сармоядорлар  иштирокида 8 
та корхона фаолият кўрсатиб 
келмоқда. Бу ерда ишлаб 
чиқарилаётган маҳсулот турла-
ри рақобатдошлиги, экспорт-
га йўналтирилаётгани билан 

маҳсулоти ишлаб чиқарилди. 
Бу аҳоли жон бошига 
таққосланганда 1079,9 минг 
сўмга тўғри келади.

ИШЛАБ 
ЧИҚАРИШДА 
КИЧИК 
БИЗНЕСНИНГ 
ҲИССАСИ

ичик бизнес ва 
хусусий тадбиркор-
лик субъектлари 
ички бозорни товар 
ва хизматлар билан 

таъминлаш, аҳоли бандлиги 
ва реал даромадларини оши-
риш, ресурсларни оқилона 
тақсимлаш ва улардан сама-
рали фойдаланиш, ижтимоий 
гуруҳлар даромадларининг 
номутаносиблигини камайти-
ришда  алоҳида аҳамиятга эга. 
Туманимизда маиший хизмат, 
саноат маҳсулотлари ишлаб 
чиқариш,  қурилиш, ўрмон ва 
саноат балиқчилик хўжаликлари 
ташкил этиш  ташаббускорла-
ри кўпайиб бормоқда. Ҳозирга 
қадар  бу йўналишда  1553 
та  тадбиркорлик субъектла-
ри фаолияти йўлга қўйилган. 
Улар бозор конъюнктураси 
ўзгаришларига ҳам, истеъмолчи 
талабларига ҳам тез мосла-
шишга қодир бўлиб, истеъмол 
бозоридаги мувозанатни ушлаб 
туришда муҳим роль ўйнайди, 
рақобат муҳитининг шаклла-

ишлоққа сано-
ат корхонала-
ри олиб кириш, 
ишлаб чиқариш 
тармоқларига 

инвестиция киритиш, оилавий 
тадбиркорлик, ҳунармандчилик, 
кичик бизнес, томорқачиликни 
ривожлантириш,  ички ва ташқи 
бозорга харидоргир маҳсулот 
етказиб бериш орқали йилдан- 
йилга ўсиб келаётган аҳоли 
бандлигини таъминлаш, уларга 
муносиб  ижтимоий-иқтисодий 
шароитлар яратиш, мавжуд 
муаммоларни бартараф этиш  
бугунги  куннинг муҳим вазифа-
ларидан. 

Бувайдада ер билан тил-
лашган миришкор, ташаббус-
кор деҳқонлар, Ўзбекистон 
Қаҳрамони Патилахон Эргашева 
сингари  асл деҳқонлар кўп. 
Хусусан, бу йил 48 минг 393 
тонна ғалла, 15 минг 700 тонна  
қимматбаҳо  саноат хом ашёси 
— пахта етиштирилди. 

Албатта, бу қувонарли ра-
қамлар. Лекин бугунги  кун 
талаби, туманимизда  нафақат 
қишлоқ хўжалиги, балки саноат 
маҳсулотлари ишлаб чиқариш 
ҳажмини ошириш, сифатини 
яхшилаш, экспорт миқдорини  
оширишга қаратилмоқда. Бир 
пайтлар Бувайда туманида йи-
рик ишлаб чиқариш тармоқлари  
ишга тушади, маҳсулот экспорт 
қилинади деса, кўпчилик ишон-
масди. Бугун бу оддий ҳақиқатга 
айланди.

Жорий йилнинг январь-сент-
ябрь ойларида туманимизда 
254,6 млрд. сўмлик саноат 

«Фарғона ҳақиқати» газетаси 
махсус мухбирлари Бувайда туманида

Ўзбекистон—Туркия ҳамкорлигида ташкил 
этилган   “SUNTX UZ” қўшма корхонаси 

бир вақтнинг ўзида 200 дан ортиқ  хотин-
қизларни иш билан таъминлади.

— Замонавий  ишлаб чиқариш ускуна-
лари  юқори сифатли маҳсулотлар тайёр-

лашга қодир, — дейди корхона раҳбари  
Муҳаммадали Ҳакимов. — Бу ерда  

йилига 10 миллион  АҚШ долларига тенг 
маҳсулот тайёрланади. Улар асосан Рос-

сия, Туркия ва қўшни давлатларга экспорт 
қилинади. Айни кунда корхона қошида 

тўқиш ва ранг бериш  каби янги 
тармоқлар  фаолиятини  йўлга қўйиш 

борасида иш олиб боряпмиз. 
Бу юздан ортиқ янги иш ўринлари 

яратиш имкониятини беради. 
Ишлаб чиқариш ускуналарини маҳорат 

билан бошқараётган хотин-қизларга самара-
ли меҳнат қилишлари, дам олишлари билан 

боғлиқ шароитлар яратиб берилган. 
Ишга келиб кетиш учун транспорт хизма-

ти, бепул тушлик ташкил этилди. 
— Узоқ йиллар Тошкент ва Қўқондаги 

тикув-трикотаж фабрикаларида ишлаб 
юргандим, — дейди  иш бошқарувчи   

Робия Рихсибоева. — Туманимизда 
замонавий корхона фаолият бошлагани-
ни эшитиб, бу ерга келдим.  Айни кунда 
Андижондаги “Контекс” фирмаси билан 

ҳамкорликни йўлга қўйганмиз. Улар берган 
буюртмалар асосида маҳалий хом ашёлар-
дан  маҳсулотлар ишлаб чиқарамиз. Янги 
келганларга иш ўргатамиз. Уларнинг  ма-

лака ва маҳоратини ошириш билан боғлиқ 
барча шароитлар  яратилган. Корхона тўла 

қувват билан иш бошласа, 300 нафардан 
ортиқ аёллар иш билан таъминланади. 

нафар 
аёл 
ишли  
бўлади

300 

Узоқ йиллар ҳайдовчилик қилиб, 
нафақага чиққан Йўлдошали 
Холиқов маҳаллаларининг уста 
томорқачиси. Кексалик бекорчилик 
эмас тамойилига амал қилган оила 
боши фарзанд ва набираларига бош 
бўлиб, томорқа юмушлари билан 
андармон.  Хонадон томорқасининг  
ҳар қаричи ҳисоб-китобли. Тўрт 
сотих иссиқхонага  экилган 
саримсоқпиёз ривожи авжида. 
Ҳосил бўй-басти, тугунчалари 
даромад салмоғидан дарак бериб 
турибди. 

— Бу, иккинчи ҳосилимиз, — дей-
ди Йўлдошали ака тартиб билан 
экилган, кўм-кўк либосга бурканган 
саримсоқпиёзларни кўрсатиб. Ўтган 
йили “Ҳар бир оила — тадбиркор” 
дастури доирасида 10 миллион сўм 
имтиёзли кредит олиб, тўрт со-
тих ерга иссиқхона ташкил қилдик. 
Бу йил дастлабки натижалар бўй 
кўрсатди. Эртанги бодрингдан 15 
миллион сўмдан ортиқ даромад 
олдик. Иссиқхонамизга 10 минг дона 
тўқсонбости усулида саримсоқпиёз 
экдик. Ҳосил нишоналари чакки 
эмас. Бир дона саримсоқпиёзнинг 

 ш тадбиркор Аббосжон Ослонов “Миллий 
банк” ТИФ туман филиалидан 1 миллиард 
125 миллион сўм имтиёзли кредит олди. 

Ушбу маблағ эвазига  Хитой давлатидан  пайпоқ 
тўқиш ускунаси ҳамда  ишлаб чиқариш учун 
зарур бўлган керакли жиҳозларни олиб келди. 
Айни кунда цехда ўндан ортиқ маҳсулот турлари  
тайёрланмоқда. Бу ўттиздан ортиқ маҳаллий  ёшлар 
бандлигини таъминлаш имкониятини берди.

— Пайпоққа  бўлган талаб ҳамиша юқори, 
— дейди масъулияти чекланган жамият раиси 

А. Ослонов. —  Ҳозирда ишлаб чиқаришни 
автоматлаштириш жараёни шу қадар тако-

миллашганки, бир дона ускуна бир кунда 
200-300 дона пайпоқ тайёрлаш имкониятига 

эга. Бизнинг цехда  бир кунда  1000 донага 
яқин пайпоқ тайёрланиб, 

сотувга чиқарилади.  

“STAR SPORT 
  CLUB”нинг 

харидоргир 
маҳсулотлари 

Тумандаги  
“STAR SPORT CLUB” МЧЖда 

ишлаб чиқарилаётган 
пайпоқларга бўлган талаб 

ортиб бормоқда. 

Жумагулга 
УЙ ҚУРИБ БЕРИЛДИ 

“Янги ҳаёт” маҳалла фуқаролар йиғинида яшовчи Жумагул Турдиева уч 
нафар фарзанди билан ҳаётнинг кўплаб синовларига бардош берди. Тур-
муш ўртоғи ёлланма ишчи,  рўзғоридан  ошириб  уй қуришга имкон топа 
олишмади. Орада бирин-кетин фарзандлар дунёга келди. 
Уй-жойсиз қолган оила етти йилдирки, ҳудуддаги 
“Сувоқава” ДУК га  қарашли сув  ҳавзасидаги 
каталакдек бир хонада яшаб келишди.

хоҳласа, бу уйларда тўй-
лар қиламиз, фарзандла-
римнинг бахти-камолини 
кўраман. Менга ҳиммат 
қилганларни ҳеч қачон 
унутмайман. 

Оила “Агробанк” туман 
бўлими томонидан  им-
тиёзли кредит  ҳисобига 
4 бош қўй олди. Тез 
кунларда она қўйлар 
қўзилайди. Тиниб-тинчи-
маган Жумагул опа пахта 
теримидан жамғарган 
пулига бир бош бузоқ  сотиб 
олиб, хўжалик чорвасини 
кўпайтирибди.

Бугун бу хонадонга келган 
киши қувонч ва шодликларга 

тўла орзу-ҳаваслар билан 
яшаётган, тинч-тотув, фа-
ровон  оила билан юзма-юз 
бўлади. 

 

Ҳали 
қиладиган 
ишларимиз кўп

Бугунги  тараққиёт одам-
ларнинг ҳаётга бўлган ишон-

чини оширмоқда, янги ғоя 
ва ташаббуслар сари даъват 

этмоқда. Туманимизда ҳам 
юрт ободлиги, эл  фаровон-

лиги  йўлида бошланган  
ислоҳотлар кундан-кунга бар-

давом бўлиб бормоқда. 

аҳамиятли. Хусусан, ўтган йили  
ташкил этилган  “SUNTX UZ” 
масъулияти чекланган жамия-
тида ишлаб чиқарилаётган 
трикотаж  маҳсулотлари Россия  
ва яқин қўшни мамлакатлар 
бозорларида сотилмоқда.  

 Жорий йилда туманимиз-
да  умумий қиймати 109 млрд.                                
36 млн. сўм бўлган 27 та 
инвестиция лойиҳалар ишга 
туширилиши белгиланиб, бу-
нинг ҳисобига  олти юз тадан 
ортиқ  иш ўринлари яратилиши 
режалаштирилган. Шу кунга 
қадар  “Беглар” МФЙ “Бунёдкор 
тараққиёт метан сервис” МЧЖ 
томонидан  умумий қиймати 
10,0 млрд. сўм бўлган  автомо-
билларга газ қуйиш шохобчаси,  
“Имрон текст” МЧЖ   ташаббуси 
билан трикотаж ва тўқувчилик 
маҳсулотлари ишлаб чиқариш 
лойиҳаси ишга тушди. Қишлоқ 
хўжалиги йўналишида “Асқар 
ота” фермер хўжалиги томо-
нидан 1,9 млрд. сўм маблағ 
сарфланиб, Австрия давлатидан 
64 бош наслли қорамол олиб 
келинди. “Отабек Универ-
сал чорва” фермер хўжалиги  
балиқчиликни ривожлантириш 
йўналишида умумий қиймати 
3,0 млрд. сўм инвестициявий 
лойиҳани  амалга ошириб, 
йирик балиқ ҳавзаси ташкил 
этилди.  

Бувайдаликларнинг кундалик 
ҳаёт тарзи билан боғлиқ бўлган 
ўзгариш, янгиликлар кўп. Улар-
нинг ҳар бири ҳақида алоҳида 
тўхталиш мумкин. Чунки ҳар бир 
тонг янги ўзгаришлар  билан 
қарши олинмоқда.

Беҳзод ИБРАГИМОВ,
Бувайда тумани ҳокими.

Б увайдада шундай маҳалла бор! 

Тўқсон кунда 50 миллион  сўм
Айни кунда «Юқоримағит» МФЙ 

хонадон томорқаларига 
экилган тўқсонбости усулидаги  
саримсоқпиёз, шпинат баравж 

ривожланмоқда.  

нархи 500 сўм. Дастлабки ҳисоб-китоб-
ларимизга кўра, саримсоқпиёзнинг 
ўзидан 50 миллион сўм даромад оламиз. 
Бундан ташқари, тўқсонбости усулда 
экилган шпинатнинг бозори чаққон.  
Лекин бунга эришиш осон бўлаётгани 
йўқ. Ҳар бир ютуқ ва муваффақият 
ортида меҳнат  машаққатлари бор. 

Томорқачиликнинг бу олтин 
қоидасига амал қилмай туриб 
бирон-бир ижобий натижага эришиб 
бўлмайди.

Йўлдошали ака томорқадан топган 
даромади ҳисобига уч ўғлини уйли-
жойли қилди.  Эндиги мақсади — 
машина харид  қилиш. 

—  Маҳалламизда бекор юр-
ган одам, бўш қолган томорқа 
йўқ, — дейди  маҳалла фуқаролар 
йиғинининг ободонлаштириш, 
томорқачилик ва тадбиркорлик 
бўйича  ўринбосари Бахтиёр Ашуров. 
— Йилнинг тўрт фаслида кафтдек 
еридан унумли фойдаланаётган 
томорқачилар сафи кундан-кунга ор-
тиб бормоқда. Ҳолбуки, бундан бир 
неча йиллар аввал  фақат картош-
ка етиштирганмиз.  Йил давомида 
бир марта ҳосил олардик.  Ҳар бир 
хонадон томорқасида укроп,  каш-
нич, саримсоқпиёз, шпинат сингари 
сабзавот экинлари парвариши йўлга 
қўйилган. Шу йилнинг ўзида йигир-
мадан ортиқ оила иссиқхона ташкил 
қилди. Маҳалламизда камбағал, иж-
тимоий ҳимояга муҳтожлар кундан- 
кунга камайиб бормоқда. Якка ёлғиз, 

боқувчиси йўқ, имконияти чеклан-
ган оилалар саховатпеша кишилар 
ҳимоясида.

Равон кўчалар, электр, тоза ичим-
лик суви таъминотида ташаббускор, 
саховатпеша томорқачиларнинг  
ҳиссаси катта. Жорий йилда маҳалла 
ҳудудига 3 километр  тоза ичим-
лик сув тармоқлари тортилди, ички 
йўллар шағалланди.  

— Бу каби ишлар тумандаги 55 
та  маҳалла фуқаролар йиғинларида 
қулоч ёймоқда, — дейди  Фермер, 
деҳқон хўжаликлари ва томорқа ер 
эгалари кенгаши раиси Т. Раҳмонов. 
— Айни кунда  2021 йил ҳосили 
учун аҳоли томорқаларида 1517 
гектар майдонда тўқсонбости усулда 
сабзавот экинлари экилди. Бу 23 
минг 158 тоннадан ортиқ қишлоқ 
хўжалиги маҳсулотлари етиштириш 
имкониятини беради. Шу мақсадда 
“Найман” маҳалла фуқаролар 
йиғинида сабзавот кўчатчилиги, 
“Бачқир”да лимон ва кўчат етиш-
тириш, “Туман” МФЙ иссиқхонада 
бодринг, помидор парваришлаш 
тажрибаси бошқа маҳаллаларда ҳам 
оммалаштирилмоқда.

Бувайдалик хотин-қизлар томони-
дан тайёрланаётган спорт кийимла-
ри,  болалар ва аёлларнинг  трико-
таж  маҳсулотлари  ташқи бозорда 
ҳам харидоргир.  Айни кунда унинг 
саксон фоизи Россияга экспорт 
қилинмоқда.

Саҳифа  материалларини «Фарғона ҳақиқати» махсус мухбирлари Расулжон КАМОЛОВ, Шерзод ҚОРАБОЕВ тайёрлади.

Тадбиркор ишлаб 
чиқариш қувватларини 
ошириш,  қўшимча 
тармоқлар фаолиятини  
йўлга қўйиш, маҳсулот 
турларини кўпайтиришга 
қаратилган истиқболли 
лойиҳалар  устида иш 
олиб бормоқда.

Бунинг учун имконият ҳам, 
ирода ҳам етарли



нда белгиланган вазифалар ижро-
сини таъминлаш мақсадида вилоят 
урология марказида семинар-тренинг 

бўлиб ўтди.
— Айни пайтда урологик касалликларни 

аниқлаш ва жарроҳлик амалиёти сифатини 
яхшилаш бўйича илмий-амалий тажриба-
лар ҳаётга кенг татбиқ этиляпти, — дейди 
вилоят урология маркази бош шифокори 
Нодиржон Маҳмудалиев. — Бу борада марказ 
мутахассисларини жалб этган ҳолда шаҳар-
туманларда тизимли ишларни олиб бориш 
мақсадида 2021 йил учун “Йўл харита”си 

Очиқ тендер танлови 2020 йил 25 декабрь куни 
соат 10:00 да бўлиб ўтади.

Тендер танловига қўйиладиган йўналишлар 
№  Йўналиш рақами номи 
 Йўловчиларни йўналишли таксиларда ташиш
1 ШЙТ–211 Қўқон  – Қумариқ
2 ШЙТ–236 Қўқон–Шўх, Мирзахўжа орқали
3 ШЙТ–326 Қўқон  – Учкўприк
4 ШЙТ–332 Қўқон–Наврўз
5 ШЙТ–377 Қўқон  – Зиғир 
6 ШЙТ–246 Қўқон  – Янгиқўрғон 
7 ШЙТ–320 Қўқон – Янгиқадам
8 ШЙТ–322 Қўқон – Бувимозор
9 ШЙТ–329 Қўқон – Бувайда
10 ШЙТ–376 Қўқон – Оққўрғон 
11 ШЙТ-535 Қўқон – Янги бозор-Янгиқўрғон (Қирқлар орқали) 
12 ШЙТ-534 Қўқон – Янгибозор-Янгиқишлоқ (Бувайда орқали) 

Очиқ тендерда белгиланган тартибда Ўзбекистон Республикаси 
ҳудудида рўйхатдан ўтказилган, давлат солиқ хизмати органларида 
ҳисобда турадиган, автомобиль транспортида тегишли равишда шаҳарда, 
шаҳар атрофида шаҳарлараро вилоят ичи йўналишларида йўловчилар 
ташишларни амалга ошириш ҳуқуқини берувчи лицензияга ҳамда тендер 
таклифларида тавсия этилаётган ҳар бир автотранспорт воситаси учун 
лицензия варақаларига эга бўлган ҳар қандай юридик шахс қатнашиши 
мумкин. Тендер қатнашчиси айнан битта автотранспорт воситаларини 

ҳар хил йўналишларга тавсия этишга ҳақли эмас.
Тугатиш ёки банкротлик босқичида турган ёхуд мулкига арест солинган та-

лабгорларнинг тендерда қатнашишига йўл қўйилмайди. 
Тендер ташкилотчиси – Ўзбекистон Республикаси Вазирлар Маҳкамасининг 

1999 йил 29 июлдаги 368-сонли қарорига асосан Фарғона вилоят ҳокимининг 
2020 йил 26 августдаги  222-сонли қарори билан тузилган  вилоят  комиссияси.

Очиқ тендерда иштирок этишни хоҳловчилар комиссияга тендер ҳуж-
жатлари пакетини олиш учун Ўзбекистон Республикаси Молия вазирлиги-
нинг 23402000300100001010 ҳисоб рақами, шахсий ғазна ҳисоб рақамига 
4014108604262773422967279 (банк коди 00014, ИНН 201122919)га ҳар бир тен-
дер ҳужжатлари пакети учун 51 минг сўм ўтказиб, буюртма бериши ва тендер 
ҳужжатларини олиши лозим. 

Буюртмалар бериш ва тендер ҳужжатларини олиш 2020 йил 20 декабрь  куни 
соат 18:00 да  тугайди. 

 Қатнашчи тендерда қатнашишдан бош тортганда, у томонидан олинган тен-
дер ҳужжатлари пакети учун тўланган ҳақ қайтариб берилмайди.

Иштирокчи тендер таклифлари шаклини тўлдиришда, ўз таклифларидаги баҳо 
мезонларига алоқаси бўлмаган маълумотларни қўшмасдан, фақат сўралаётган 
баҳо мезонлари бўйича тўла ва мукаммал ахборот тақдим этишга мажбур.

Даъвогар тақдим этаётган тендер таклифлари у томонидан имзоланган ва 
муҳр билан тасдиқланган бўлиши керак.

Йўналишларда йўловчилар транспорти хизмати кўрсатиш юзасидан тендер 
ғолиби билан шартнома камида 1 йилга тузилади.

Контракт бўйича ишларнинг барча шартларига ташувчи томонидан риоя 
қилинган ҳолларда контрактнинг амал қилиш муддати узайтирилиши мумкин.

Вилоят Тендер комиссияси тендер таклифларини 2020 йил 24 декабрь куни 
соат 18:00 гача қабул қилади. 

Тендер ўтказиш манзили: Фарғона шаҳар, Регистон кўчаси, 5-уй 
(Ўзбекистон Республикаси Транспорт вазирлиги Фарғона вилояти 
транспорт бошқармаси биноси). 

Маълумот учун телефон: 0373 241 85 21.  
ВИЛОЯТ ТЕНДЕР КОМИССИЯСИ ҲАЙЪАТИ.

Фарғона вилоят Шаҳарлар, шаҳарлар атрофи ва шаҳарлараро вилоят ичи йўловчиларни ташиш 
йўналишларини жойлаштириш учун очиқ тендерлар ташкил этиш бўйича комиссияси қуйидаги вилоят 

ичи шаҳарлараро, шаҳар атрофи ва шаҳар ичи йўналишларида ишлаш ҳуқуқини олиш учун 
ОЧИҚ  ТЕНДЕР ТАНЛОВИни ўтказади.

збекистон давлат 
активларини бош- 
қариш агентли-
ги томонидан 
эълон қилинган 

рўйхатда давлат улуши ма- 
ҳаллий ва чет эл сармоядор-
ларига таклиф қилинадиган 
26 та компания бор. Бу рўй-
хатда Қувасойдаги “Кварц” 
АЖ ҳам ўрин олган бўлиб, 
эндиликда силлиқланган 
ойна ишлаб чиқарувчи бу 
йирик корхона хусусийлаш-
тириш арафасида турибди.  

— Хусусийлаштириш – 
яхшиликка, деб ўйлайман, 
— дейди қимматли қоғозлар 
бўлими бошлиғи Дониёр 
Тошпулатов. — Муҳими, бу 
чора на корхонамиз фао-
лияти турларига, на иш 
ўринлари қисқаришига олиб 
келади. Ҳар қалай, бу ҳақда 
гапиришга ҳали эрта, негаки 
хусусийлаштиришдан олдин 
катта тайёргарлик кўриш, 
яъни активлар ва мажбури-
ятларни хатловдан ўтказиш 

Ў

«Кварц» АЖ:  

Мамлакатимизда давлатнинг иқтисодиётдаги иштирокини мумкин қадар ка-
майтиришга қаратилган кенг кўламли ишлар амалга оширилмоқда. Шу йилнинг 
март ойида бошланган саъй-ҳаракатлар давлатимиз раҳбарининг 27 октябрь 
кунги Фармонидан сўнг авж олди. Дарвоқе, дунёда “давлат ҳеч қачон дуруст 
менежер бўлма олмайди”, деган фикр мавжуд, корхона ривожидан манфаат-
дор мулкдор эса шароитдан келиб чиқиб, уддабурон иқтисодий сиёсатни олиб 
боришга қодирдир.

ва баҳолаш лозим. Албатта, 
бу, корхонамиздаги ишлаб 
чиқариш жараёнларига, иш 
маромига таъсир қилмайди. 

Ҳақиқатан ҳам корхона 
одатдаги тартибда фаолият 
кўрсатмоқда. Боз устига, 
модернизация доирасида 
маҳсулот ишлаб чиқариш 
ҳажмининг ошишига им-
кон берадиган янги ишлаб 
чиқариш линиясининг 
қурилиши давом этяпти. 
Бошқача қилиб айтганда, 
қурилиш ойнаси, тобланган 
ойна ҳамда банка ва бутилка 
ишлаб чиқарилаётган бешта 
асосий цехга иккита линия 
қўшилади. 

— Маҳсулотимизга бўлган 
талабнинг тобора ошиб бора-
ётганлиги туфайли, — дейди 
“Кварц” АЖ бош технологи 
Саиджон Ғаниев, — Рос-
сия, Тожикистон, Хитойдан 
келтириладиган хом ашё 
билан таъминлаш муаммоси 
юзага келди. Уни бартараф 
этиш учун биз хом ашёни 

маҳаллийлаштириш дастури-
ни ишлаб чиқдик.

2015 йилда «Кварц» 
мутахассислари Тошкент 
кимё-технология институти 
олимлари билан биргаликда 
Навоий вилоятидаги Же-
рой конидаги кварцли қум 
ўрганилди. Тадқиқот на-
тижалари бу кон қумининг 
ойна ва ойна маҳсулоти 
ишлаб чиқариш учун яроқли 
эканлигини кўрсатди. 
Шундай қилиб, Жерой қуми 
“Кварц”да 2016 йилнинг 
кузидан бошлаб ишлатиб 
келинмоқда. Маҳаллий хом 
ашёдан фойдаланиш корхо-
нага ҳар йили 2-3 млн. АҚШ 
долларини тежаш имконини 
бермоқда. 

Мамлакатимизда бирин-
чи ойна концентратини 
олиш мақсадида кварцли 
қумни бойитиш линиясининг 
қурилиши корхонани ри-
вожлантиришга қаратилган 
сўнгги қадам бўлди. Бутун 
бир бошли заводни эсла-
тадиган бу линияни барпо 
этишдан аввал “Кварц” 
мутахассислари қатор чет эл 
компаниялари билан музока-
ралар олиб бордилар.  Охир-
оқибатда улар технологик 
ускунаси энергия жиҳатидан 
самаралироқ бўлган АКW 
Apparate+Werfahren GmbH 
компанияси танланди. Корхо-
на Германиянинг бу компа-
нияси билан асбоб-ускунани 
етказиш ва ўрнатиш бўйича 
қиймати 1.257 млн. евро 
бўлган шартномани имзолади.   

— Кварц қумини бойи-
тиш линияси деярли тай-
ёр, — дейди бош технолог  
Саиджон Ғаниев, — негаки 
лойиҳада назарда тутилган 
қурилиш-монтаж ишлари 
90-95 фоизга бажарилган. 
Ҳозир эса биз созлаш ва 
линияни ишга тушириш учун 
германиялик ҳамкорларимиз 
ташрифини кутяпмиз. 
Коронавирус пандемиясига 
қарамасдан, улар белгилан-
ган кунда келишади, деган 
умиддамиз.

Кварцли қумни бойи-
тиш линияси 30 нафар 
қувасойлик фуқарони, қўшни 
майдонда қад кўтараётган 
флоат-линия эса 280 на-
фаргача фуқаро бандлигини 

таъминлашга имкон беради. 
Ишсизлик муаммоси ҳамон 
долзарб шаҳар учун бу, ал-
батта, яхши янгиликдир.

Суткада 400 тонна 
силлиқланган ойна ишлаб 
чиқаришга имкон берадиган 
флоат-линия мамлакати-
мизнинг юқори сифатли 
қурилиш ва автомобиль ой-
насига бўлган эҳтиёжларини 
тўлиқ қоплайди, бундан 
ташқари,  унинг экспортини 
йўлга қўйиш ҳам мумкин 
бўлади. Қиймати 70,2 млн. 
АҚШ долларига тенг лойиҳа 
хитойлик «Shanghai Pony 
Technology” компанияси би-
лан бирга амалга оширила-
ётган бўлиб, унда узунлиги 
6000 мм ва 2 мм дан 12 мм 
гача тенг бўлган ойна ишлаб 
чиқариш кўзда тутилган.  

— Флоат-линия қурили-
шига, — маълум қилади 
Санжарбек Каримов, «Кварц» 
АЖ директорининг қурилиш 
бўйича ўринбосари, — 8,7 
гектар майдон ажратилган 
бўлиб, бу ерда авваллари 
импорт  сақланган омборхо-
налар жойлашган эди. 2017 
йил ёзида биз бу майдонни 
текислашга киришдик, электр 
ва газ линияларини тортдик. 
Ҳозир эса, кўриб турганингиз-
дек, объект бино-иншоотлари 
деярли қуриб битказилган, 
шу жумладан, ишлаб чиқариш 
биноси, маъмурий-маиший 
бино, омборхоналар...

— Флоат-линия учун хом 
ашё, хом ашё тайёрлаш 
цехининг 3, 4-сонли иш-
лаб чиқариш линияларида 
тайёрланади, — қўшиб қўяди 
корхона бош технологи.  — 
Бу линияларга Россиядаги 
«Стромизмеритель» МЧЖ 
ускунаси ўрнатилган.  

Флоат-линия қурилиши 
лойиҳасини амалга оши-
ришга бир ярим йил берил-
ган. Бироқ, коронавирус 
пандемияси панд бериб,  
қурувчилар бу ишни белги-
ланган муддатда бажаришга 
улгурмадилар. Шу сабабли, 
хорижий ҳамкор компания-
ларнинг асбоб-ускунани 
вақтида етказиб бериш, ўз 
мутахассисларини юбориш 
иложи бўлмаган. Қатор мам-
лакатларда ҳануз, хусусан, 
Германияда пандемия билан 
боғлиқ чеклов чоралари 
амал қилишда давом этяп-
ти. Бироқ, нима бўлганда 
ҳам корхона янги линияни 
келгуси йилнинг биринчи 
чорагида ишга тушириш 
ҳаракатида. 

Тамара ТОШМАТОВА.

Урологик касалликлар:
ЖАРРОҲЛИК АМАЛИЁТИ СИФАТИ ЯХШИЛАНАДИМИ?  

Хабарингиз бор, шу 
йилнинг 6 ноябрь куни 

Президентимиз раисли-
гида соғлиқни сақлаш 
тизимининг бирламчи 

бўғини иш сифатини 
ошириш ҳамда аҳоли 
ўртасида соғлом тур-

муш тарзини кенг 
тарғиб этиш масаласига 

бағишланган видео-
селектор йиғилиши 

ўтказилган эди.

ишлаб чиқилди. Белгиланган режа асосида 
ҳудудларда мунтазам равишда ўқув семи-
нарлари ташкил этиш кўзда тутилмоқда. 
Бундан ташқари эндиликда эркакларда учрай-
диган касалликларни тиғсиз, лазер орқали 
жарроҳлик амалиётларини амалга ошириш  
режалаштирилган.  

Семинар-тренингда шаҳар-туман тиббиёт 
бирлашмаларида фаолият олиб борувчи ши-
фокорларни қизиқтирган саволларга вилоят 
урология маркази мутахассислари томонидан 
жавоб қайтарилди. 

Шоҳсанам ЭШМАТОВА.

у кунларда вилоятимизда 
ишлаб чиқариш ва саноат 
корхоналари, иқтисодиёт 
тармоқлари ҳамда 
ижтимоий соҳаларда 

Ўзбекистон касаба уюшмалари Фе-
дерацияси ҳамда Фарғона вилояти 
касаба уюшмалари ташкилотлари 
бирлашмаси Кенгаши ҳамкорлигида 
“Янги Ўзбекистоннинг янги касаба 
уюшмалари” мавзусида тушунтириш-
тарғибот ишлари олиб борилмоқда.

Ш

Ҳ аётбахш ислоҳотлар

 БУГУНГИ ЎЗБЕКИСТОННИНГ  
 КАСАБА УЮШМАЛАРИ 

Маълумки, жорий йилнинг 11 ноябрь куни Ўзбекистон 
касаба уюшмалари Федерациясининг VIII қурултойи 
ўтказилиб, юртимиз тарихида илк бор Президентимиз касаба 
уюшмалари қурултойи қатнашчиларига табрик йўллади. 
Давлатимиз раҳбари табригида 11 ноябрни Касаба уюшма-
лари куни сифатида белгилаш таклифи илгари сурилди.

Ўзбекистон Республикаси Олий 
Мажлиси Сенати аъзолари, респуб-
лика олий таълим муассасалари 
профессор-ўқитувчилари ҳамда 
давлат ва жамоат ташкилотлари 
ҳамкорлигида “Фарғона нефтни 
қайта ишлаш заводи” шўъба корхо-
наси, “Farg’onaazot” АЖ, “Avtooyna” 
АЖ, “UzSungwoo” ҚК МЧЖ, 
“Hududgaz Farg’ona” газ таъминоти 
филиали, вилоят молия, ғазначилик 
бошқармалари, бир қатор таълим 

муассасаларида ана шу мавзуда тад-
бирлар ташкил этилди.

Юзма-юз мулоқотларда жамоа 
шартномаси, ижтимоий ҳимоя, ишчи-
ходимларнинг меҳнат ҳуқуқлари, 
касаба уюшмалари ташкилотлари-

нинг мажбурият ва вазифалари, иш 
берувчи ва ходимлар ўртасидаги 
меҳнат муносабатлари борасида 
иштирокчиларнинг билим доираси 
кенгайтирилди.

2021-2025 йилларга мўлжалланган 
стратегик йўналишлар таҳлил этилиб, 
яқин истиқболда касаба уюшмалари 
фаолиятини янги босқичга кўтариш 
бўйича устувор вазифалар белгилан-
ди.

Ботир ОМОН.

Фарғона шаҳар 29-ўрта таълим мактабини 2001-2002 
ўқув йилида тамомлаган Нурматова Нилуфар Жамолид-
диновна номига берилган 1469987 рақамли  шаҳодатнома 
йўқолганлиги сабабли 

БЕКОР ҚИЛИНАДИ.

Фарғона шаҳар 9-ўрта таълим мактабини 2005-2006 
ўқув йилида тамомлаган Исақова Махсудахон Адахам 
қизи номига берилган U 2230006 рақамли  шаҳодатнома 
йўқолганлиги сабабли 

БЕКОР ҚИЛИНАДИ.

Фарғона  вилояти халқ таълими бошқармаси томонидан 
2018 йилда Рахимова Сохибахон Басировна номига бе-
рилган PA-I-E 0041576 рақамли сертификат йўқолганлиги 
сабабли 

БЕКОР ҚИЛИНАДИ.

Барча турдаги транспорт 
воситалари эгалари диққатига! 
“Ўзбекинвест” экспорт-импорт суғурта компанияси АЖ 

“Транспорт воситалари эгаларининг фуқаролик жавобгар-
лигини мажбурий суғурта қилиш” тури бўйича қуйидаги:

UIU серияли 18776, 18777, 18778, 18779, 18780, 18781, 
18782, 18783, 18784, 18785, 18786, 18787, 18788, 18789, 
18790, 18791, 18792, 18793, 18794, 18795;

UIL серияли 302512, 302520, 302523, 302525, 302527, 
302533, 302534, 302536, 302537, 302538, 302539, 302541, 
302545, 302547, 302549, 302550;

F-16 серияли 391771, 391772, 391773, 391774, 391775 
рақамли суғурта полисларига фуқаролик жавобгарлик 
олиб борилмаслигини маълум қилади.

Ислом Каримов номидаги вилоят 
Театр-концерт саройида клубнинг 
бир йиллик фаолияти сарҳисобига 
бағишланган “Қизлар овози” форуми 
бўлиб ўтди.

Президентимиз Шавкат Мирзиёев то-
монидан илгари сурилган бешта муҳим 
ташаббус ижроси доирасида ташкил 
этилган форумда вилоятимизнинг барча 
туман-шаҳарларидан фаол ва ташаббус-
кор қизлар жам бўлишди.

Дастлаб вилоят “Қизлар овози” клуби 
раиси Зарнигор Убайдуллаеванинг 
ҳисоботи тингланди. 

Фарғона давлат университети талаба-
си, Зулфия номидаги Давлат мукофоти 
совриндори Моҳидил Қурбонова клуб-
нинг янги раиси этиб сайланди. 

— Клубимиз санъат ва маданият, 
ҳуқуқий саводхонлик, спорт, тадбиркор-
лик, жамоатчилик ишлари, ОАВ сингари 
еттита йўналишни ўз ичига олади, — 
дейди ёш рассом, клуб координатори 
Муштарийбегим Қурбонова. — Унинг 
Ёшлар ишлари агентлиги қошида фао-
лият кўрсатаётганига кўп вақт бўлмади. 
Шундай бўлса-да, юзлаб тенгдошла-
римизни бирлаштиришга, уларни фаол 
ҳаётга йўналтиришга ҳаракат қиляпмиз. 
Олдинда опа-сингилларимизни қўллаб-
қувватлашга қаратилган интерактив 
лойиҳалар кутмоқда. 

Форум доирасида вилоятимиз-
да тадбиркорлик фаолияти билан 
шуғулланаётган ҳунарманд қизларнинг 
маҳсулотлар кўргазмаси ташкил этилди. 

40 нафар изланувчан ва ташаббускор 
қизларга Ўзбекистон Ёшлар ишлари 
агентлиги вилоят бўлимининг ташаккур-
нома ва қимматбаҳо совғалари тақдим 
қилинди. Шундан сўнг “Ташаббускор, 
дўст, ҳамфикрмиз, дугонажон!” номли 
“Қизлар овози” клуби мадҳияси  куйлан-
ди.

Дилнавоз ҚЎЛДОШЕВА.

“Қизлар овози” 
ФОРУМИ

“ТАШАББУСКОР, 
ДЎСТ, ҲАМФИКРМИЗ, 
ДУГОНАЖОН!”

Ўзбекистон Ёшлар ишлари агент-
лиги қошидаги “Қизлар овози” 
клуби жамиятда аёллар, айниқса, 
қизларнинг ижтимоий-сиёсий 
фаоллигини ошириш, иқтидори 
ва салоҳиятини юзага чиқаришга 
кўмаклашиш, улар учун муносиб 
меҳнат шароитини яратиш каби 
муҳим вазифаларни адо этишни 
мақсад қилган. 

Вилоят ҳокими 
ҚАБУЛИДА

НЕГА ТАДБИРКОРЛАР 
ТАКРОРАН МУРОЖААТ 
ҚИЛМОҚДА?!

Шу йилнинг 23 ноябрь 
куни вилоят “Тадбир-

корлар уйи”да анъанага 
кўра, вилоят ҳокими 

вазифасини бажарувчи 
Хайрулло Бозоровнинг  

тадбиркорлар билан 
навбатдаги юзма-юз 

мулоқоти бўлиб ўтди.

аъкидлаш 
жоизки, бу 
галги учрашув-
да ҳам вилоят 
раҳбари му-

рожаат қилган ҳар бир 
тадбиркорни самимий 
тинглаб, бизнес-лойиҳаси 
ҳамда уни амалга ошириш 
жараёнидаги масала ва 
муаммоларини синчиклаб 
ўрганди. Афсуски, мурожа-
атчилар орасида муаммоси 
ҳал бўлмай, такроран 
вилоят ҳокими ҳузурига 
келишга мажбур бўлган 
тадбиркорлар ҳам бор.

Олтиариқлик Содиқжон 
Ғойипов ўтган ҳафта 
вилоят ҳокимига мурожа-
ат қилиб, туманда за-
монавий биолаборатория 
фаолиятини кенгайтириш 
борасида ўз ташаббусини 
илгари сурган эди. Бу му-

аммо маҳаллий ҳокимлик 
идоралари томонидан 
ўз вақтида ижобий ҳал 
этилмагани учун Хайрулло 
Бозоров бу гал вилоят про-
куратураси масъулларига 
керакли топшириқларни 
берди. Фарғона шаҳрида 
фаолият кўрсатувчи яна 
бир тадбиркорнинг умумий 
овқатланиш шохобчаси 
фаолияти билан боғлиқ 
такрорий мурожаатига 
ечим топиш учун вилоят 
ҳокими тегишли мутасадди 
раҳбарларга аниқ вазифа-
лар топширди.

Равшан Мелибоев Фур-
қат туманида чорвачилик 

фермер хўжалигини таш-
кил этган бўлиб, ҳозирда 
Австриядан олиб келинган 
103 бош наслли молларни 
парваришламоқда. Муро- 
жаати асосида озуқа ба-
заси яратиш учун унга ер 
майдони ажратиш масала-
си қонуний асосда кўриб 
чиқилди. Фермер хўжалиги 
ерларини ноқонуний 
равишда туман захирасига 
қайтариш бўйича маҳаллий 
ҳокимликлар қароридан 
норози бўлган Олимжон 
Кимсанов ва Сирожиддин 
Қўчқоровлар мурожаати 
қишлоқ хўжалиги соҳаси 
масъуллари иштирокида 

ўрганилди.
Марғилон шаҳрида 

яшовчи тадбиркор Зиёда 
Мамадиеванинг икки йил 
олдин тўлов қилганига 
қарамай бозор ҳудудидан 
савдо дўкони ололмаётга-
ни, Ўзбекистон туманидан 
келган Баҳром Болтабоев-
нинг Олтиариқ туманида 
тадбиркорлик фаолиятини 
юритиш билан боғлиқ 
муаммоси, тошлоқлик 
Абдурашид Раҳимовнинг 
қурилиш материаллари 
ишлаб чиқаришни кенгай-
тириш масаласида қўшимча 
ер ажратишни сўраб қилган 
мурожаатини ҳал этиш 
бўйича шу ернинг ўзида чо-
ра-тадбирлар белгиланди.

Шунингдек, Дилшод 
Убайжонов, Абдуҳалим 
Обидов, Аъзам Нурма-
тов, Турсунали Ғофуров, 
Жаҳонгир Обидов, Ша-
рифжон Намозов сингари 
тадбиркорлар томонидан 
билдирилган муаммо 
ва масалалар ижросини 
таъминлаш муҳимлигига 
эътибор қаратилди. Тош-
кентдан ташриф буюрган 
тадбиркорлик субъекти 
раҳбарларининг Фарғона 
вилоятида кўп қаватли 
уйлар қуриш, текстиль 
корхонаси тармоқларини 
кенгайтириш борасидаги 
эзгу ташаббуслари қўллаб-
қувватланди.

— Биз тадбиркорларга 
яқин кўмакчи бўлишимиз 
зарур, — деди вилоят 
раҳбари. — Бу барча 
бўғиндаги раҳбарларнинг 
ҳар кунлик ва доимий вази-
фаси бўлиб қолиши керак.

Ботир МАДИЁРОВ.
 Шерзод ҚОРАБОЕВ 

олган сурат.                         

қўшимча иш ўринлари демакдир    
ЯНГИ ТЕХНОЛОГИЯ 



збекистон Экологик 
партияси Марказий 
Кенгаши томонидан 
Ўзбекистон Респуб-
ликаси Атроф-муҳит 

ва экологияни муҳофаза қилиш  
давлат қўмитасининг жорий 
йил 1 ноябрдан 15 декабрга 
қадар манзарали дарахт экиш 
ташаббусини қўллаб-қувватлаш  
мақсадида вилоятимизда ҳам 
кенг кўламли ишлар олиб бори-
ляпти.

 Экологик партиянинг Қўш-
тепа туман Кенгаши, атроф- 

ҲОКИМЛИГИ

Вилоят ҳокимлигининг 
расмий веб-сайти 

www.fargona.uz Саҳифаловчи Алишер Розиқов.

оҳимардон та- 
биат музейи-
да беш юздан 
ортиқ ноёб 
экспонатлар 

сақланади. Қадимги қоя-
тошларга ўйиб ёзилган 
битиклар, 1900 йили фран-
цуз сайёҳи суратга олган 
Ҳазрат Али зиёратгоҳининг 
эски кўриниши, ўтган асрга 
оид оталар чойхонаси 

ошлоқ тумани ҳудудида 
ҳаракатланаётган фуқаро 

К.С. тўхтатилиб, унга тегишли бўлган  
икки дона қўл сумкалари кўздан кечи-
рилди. Ушбу сумкаларда чет элда ишлаб 
чиқарилган ва божхона назоратини  
четлаб айланма  йўллар орқали мамла-
катимизга олиб кирилган, қиймати 20,4 
миллион сўмлик 2400 қути, жами 

— Бошпанасини бутламай туриб кўнгли бутланмайди 
одамзоднинг. Неча йилдирки, рўзғоримнинг ками-
кўстидан аранг орттириб, яхши ниятда уй бошладим,—
дейди Фарғона шаҳар, Қўрғонтаги кўчасида яшовчи 
Жамшид Йўлдошев. — Пойдевор қурилиши якунига 
етгач, ёрилиб, тўкила бошлади. Усталарнинг ишини 
хом десам, иш бошида ўзим турганман. Шундан сўнг, 
менда қурилиш маҳсулоти сифатига шубҳа уйғонди. 
Ҳолатга ойдинлик киритиш мақсадида Монополияга 
қарши курашиш қўмитаси Фарғона вилояти ҳудудий 
бошқармасига ариза билан мурожаат қилдим. 

Ўрганишлар жараёнида Ж.Йўлдошев Ўзбекистон туманида 
жойлашган “MCI” МЧЖ қўшма корхонасидан 7 тонна цемент 
маҳсулоти сотиб олганлиги ва қурилиш ишларини бажариш 
учун жами 20 миллион сўмга яқин маблағ сарфлаганлиги 
маълум бўлди.

Бошқарма томонидан ўтказилган лаборатория таҳлиллари 
давомида цемент маҳсулоти сифатсиз эканлиги аниқланди. 
Ҳолат бўйича истеъмолчига  қўшма корхона томонидан  етка-
зилган моддий зарар тўлиқ қоплаб берилди. 

— Афсуски, истеъмолчиларимиз ҳар доим ҳам сифатсиз 
маҳсулот (хизмат)га нисбатан эътироз билдиравермайди, 
— дейди Монополияга қарши курашиш қўмитаси Фарғона 
вилоят ҳудудий бошқармаси бошлиғи Азаматжон Холма-
тов. — Юртдошларимиз ўртасида ҳуқуқий маданиятни 
шакллантириш мақсадида корхона, ташкилотлар ходимлари 
ва ўқувчи-ёшлар билан семинар-тренинглар, тушунтириш 
ишлари олиб борилмоқда. Юқоридаги каби ҳолатларнинг 
олдини олиш учун саккиз ярим мингдан ортиқ тадбиркорлик 
субъектларига «Истеъмолчилар ҳуқуқларини ҳимоя қилиш 
тўғрисида»ги қонун талаблари асосида иш олиб боришлари  
ҳақида огоҳлантириш хатлари юборилди. Шунга қарамай 
юқоридаги каби ҳолатларнинг учраётгани ачинарли ҳол.

Инсофли тадбиркор барака топади, албатта. Ўз ҳақ-ҳуқу-
қини билган, саломатлигига бефарқ бўлмаган истеъмол-
чиларни бозорларимизни тўлдирган чиройли қадоқдаги 
маҳсулотлар сифати билан мамнун этади.

Вазирлар Маҳкамасининг 2008 йил 24 июндаги 141-сон 
қарорига кўра юртдошларимиз транспорт воситасига эгалик 
ҳуқуқи вужудга келган кундан эътиборан ўзининг фуқаролик жа-
вобгарлигини суғурта қилдириши шарт. Транспортнинг суғурта 
қилинмагани ёки муддати ўтгани аниқланганда, даста-даста 
жарима тўлаётган ҳайдовчилар ўз ҳуқуқларини биладиларми?!

— Тумандан ўтувчи Тошкент-Ўш А-373 автомобиль йўлида 
йўл-транспорт ҳодисасига учрадим, — дейди Ёзёвон тумани 
«Тегирмонбоши» МФЙ, Тинчлик кўчасида истиқомат қилувчи 
Элбек Камолов. — Бунинг оқибатида Билол Муҳаммаджонов 
оғир тан жароҳати олди ва унинг саломатлигига етказилган 
зарарни тўлиқ қопладим. Сўнг автомашинамни мажбурий 
суғуртадан ўтказган “Ўзагросуғурта” АЖ Ёзёвон тумани 
бўлимига транспорт суғурта қопламасини олиш бўйича 
мурожаат қилсам, компания томонидан жабрланувчи Билол 
Муҳаммаджоновга етказилган зарар суд қарорига асосан 
менинг ҳисобимдан қопланганлиги важ қилиниб, мурожаатни 
рад этди. Шундан сўнг, Монополияга қарши курашиш вилоят 
бошқармасига ариза билан мурожаат қилдим.

Бу ҳолатда компания ҳаракатлари Ўзбекистон Республика-
си Вазирлар Маҳкамасининг «Транспорт воситалари эгала-
рининг фуқаролик жавобгарлигини мажбурий суғурта қилиш 
тўғрисида»ги қонунга мувофиқ суғурталовчи белгиланган 
мажбуриятларни бажаришни рад эта олмайди.   Ўрганишлар 
натижасида 2 млн. 730 минг сўм маблағ “Ўзагросуғурта” АЖ 
ҳисобидан Элбек Камоловга тўлаб берилди.

Давлат фуқароларнинг товар (иш, хизмат) сотиб олиш 
ва ундан фойдаланиш чоғидаги манфаатлари ҳимоя 
қилинишини кафолатлайди. Зеро, истеъмолчилар ҳуқуқи 
ҳамиша сарбаланддир.

Дилшода ЭРГАШЕВА.

Жаннатмакон 
ДИЁР

ОНА ТАБИАТГА ҚЎЙИЛГАН ОНА ТАБИАТГА ҚЎЙИЛГАН 
УЛКАН ҲАЙКАЛУЛКАН ҲАЙКАЛ

ШОҲИМАРДОН – 

   Дилбар табиати туфайли “Ўзбекистон Швейцарияси” деб аталувчи 
Шоҳимардон ва шоҳимардонликлар тарих сўқмоқларидан мардона-
вор ўтиб, бошидан не-не яхши-ёмон кунларни ўтказмади, дейсиз!

Хабарингиз бор, “Фарғона 
ҳақиқати” — “Ферганская  
правда” газеталари таҳри-
рияти ижодий жамоаси юр-
тимизда амалга оширилаёт-
ган кенг кўламли ислоҳотлар 
мазмун-моҳиятини тарғиб 
этиш, газетхонлар билан 
юзма-юз мулоқотлар ўтказиш 
орқали уларнинг муаммо-
ларини ўрганиш мақсадида 
вилоятимиз шаҳар-туман-

да яшайдиган одамларнинг 
феъли ҳам кенг бўлади. 
Ҳавоси худди новвот чойга 
ўхшайди, ҳўплаб, сипқориб 
тўймайсиз. Шоҳимардон ва 
Ёрдон ана шундай мўътабар, 
жаннатмакон диёр.

«Шоҳимардон» МФЙ раиси 
Икромжон Абдухолиқовнинг 
маълум қилишича, ҳозирда 
ҳудуддаги 897 та оилада 
3700 нафар аҳоли истиқомат 
қилади.

— Бизнинг шароитда ҳа-
миша давлатимизнинг меҳри 
ва эътиборини ҳис этиб яшаш 
жуда муҳим, — дейди у. — 
Президентимизнинг юксак 
ғамхўрлиги бизга эртанги кун 
истиқболи учун куч-қувват 
бахш этади. Яқинда вилоят 
ҳокими Хайрулло Бозоров 
келиб самимий ҳол-аҳвол 
сўради, баъзи муаммо ва 
қийинчиликларнинг ижобий 
ечимини топиш борасида 
қалбимизга таскин-тасалли 
берди.

Рустам Каримов бошчили- 
гидаги вилоят пульмоноло-
гия шифохонаси жамоаси, 

катта-ю кичик шоҳимардон-
ликлар билан ўтказилган уч-
рашувлар унутилмас таассу-
ротларга бой бўлди. Салкам 
бир асрлик ҳаёт довонини 
босиб ўтаётган Ҳамрохон 
Дадажонова, Аллонжон 
Рўзибоев, Сирожиддин 
Кенгашев, тадбиркор Саодат 
Маҳмудова, янги авлод ва-
киллари Нуридахон Олимжо-
нова, Гулсанам Акромовалар 
қишлоқдаги бугунги ҳаёт 
тарзи, эртанги кун умиди би-
лан боғлиқ режа-мақсадлари 
ҳақида сўзладилар.

— Газета тарихнинг 
ўзига хос кўзгуси, — дейди 
Шоҳимардон табиат музейи 
директори Гулноза Нажмид-
динова. — Музейимиз экспо-
натлари орасида бундан 120 
йил олдин француз сайёҳи 
томонидан олинган ва 
газетада чоп этилган сурат 
сақланади. Шунингдек, ўтган 
асрнинг биринчи ўн йил-
ликларида ташкил этилган 
театр томошалари, поездда 
фаолият олиб борган кўчма 
босмахона, таниқли ижод-
корлар ҳаётини акс этти-
рувчи камёб фотолавҳалар, 
қимматли маълумотлар 
жамланган.

Дугоба, Ойнакўл, 
Қизилтоғ, Шаланг, Хув-
жин тоғ тизмалари Ҳазрат 
Али зиёратгоҳи, Ёрдон 
қишлоғига олиб боришдаги 
йўлларда юрт ҳимоясига 
сафланган аскарлардек 
мудом сергак ва мағрур. Ўз 
вақтида душман ҳужуми, 

бугун жала ва шамол каби 
табиат офатларидан асровчи 
ғорлар, оқ сув ва кўк сувнинг 
қўшилиш жойи, 1998 йилги 
сел тошқинидан сўнг ўзани 
мустаҳкамланган сойлар, 
буларнинг барчаси инсонга 
роҳат бахш этувчи манзара-
лардир.

Айни пайтда «Ёрдон» 
МФЙда 750 та оилада қарийб 
3 минг аҳоли истиқомат 
қилади. Ёрдонликлар асосан 
деҳқончилик ва чорвачилик 
билан машғул.

— Кундалик зарур озиқ-
овқат маҳсулотлари захира-
сини яратишда муаммо йўқ, 
— дейди “Ёрдон Ҳасанбой 
Расул замин” сабзавотчилик 
фермер хўжалиги раҳбари 
Музаффар Расулов. — Бу 
йил 10 гектар ерда турли 
сабзавотлар етиштирилди. 
80 тонна мева-сабзавот 
сақлаш қувватига эга ом-
борхонамиз бор. Нарх-наво 
барқарорлигини таъминлаш 
учун 50 тонна картошкани 
қиш-баҳор мавсуми учун 
сақлаб қўйганмиз.

Албатта, бу ерларда 
деҳқончилик қилишнинг ўзи 
бўлмайди. Тоғ-адир ерларда 
техникадан тўлиқ фойдала-
нишнинг иложи йўқ. Шу боис 
ҳали ҳам ерлар омоч билан 
ҳайдалади. Ёрдонликлар ҳар 
баҳор сув мўл бўлиши, об-
ҳаво деҳқончилик учун қулай 
келиши умидида ерга уруғ 
сочади, астойдил меҳнат 
қилади, яхши ҳосил олишни 
режалаштиради.

Ёрдон тоғларига ёққан 
оппоқ қор зумрад қиш на-
фасини олиб келди. Аммо 
бу қишлоқ аҳли учун бе-
корчилик мавсуми дегани 
эмас. Ёрдон маҳаллаларида 
болакайлар чорва подасини 
у ёқдан – бу ёққа ҳайдайди, 
ҳунарманд усталар янги 
уйлар қуради, томорқаларда 
ҳосилни йиғиб-териб 
олиш ишлари бир зум ҳам 
тўхтамайди.

Бу – Шоҳимардон ва Ёр-
доннинг бир кунги мароқли 
таассуротлари эди.

Ботир МАДИЁРОВ.
Суратларни Шерзод 

ҚОРАБОЕВ олган. 

Ш

Истеъмолчи 
ҲУҚУҚИ 

Сифатсиз 
маҳсулот пули
қайтарилди

Божхоначилар фош этади!
ошлоқда 20 миллион сўмлик пиротехника ушланди 

144 000 дона “Британик” номли пиротех-
ника воситалари борлиги аниқланди.

Юқоридаги ҳолат юзасидан божхо-
на органлари томонидан суриштирув 
ҳаракатлари давом эттирилмоқда.

Ойбек ДАДАЖОНОВ,
вилоят божхона бошқармаси 

суриштирув ва маъмурий амалиёт 
бўлими бош инспектори.

 Вилоят божхона бошқармаси ходимлари томонидан пиротех-
ника воситаларини ноқонуний олиб кирилиши ва айланишининг 
олдини олишга қаратилган навбатдаги  тезкор тадбир ўтказилди.Т

Партия ҳаётидан

ЯХШИДАН БОҒ ҚОЛАР
Бугун Фарғонанинг қайси бир ҳудудига борманг, ҳамюртларимиз   манзарали 

дарахт кўчатларини экишаётганининг гувоҳи бўласиз.

муҳитни муҳофаза қилиш 
бошқармаси инспекторлари, 
ободонлаштириш корхонаси 
ишчилари томонидан  туман-
даги  корхона ва ташкилотлар 
ҳовлиларига, йўл бўйларига 
арча кўчатларини экиш ишла-
ри олиб борилди. Тумандаги 
“Барот” маҳалла фуқаролар 
йиғинидаги “Кўприкбоши 
кўчасига ҳам ана шундай саъй-
ҳаракатлар билан 70 га яқин 
арча кўчатлари экилди.

— Кўчат экиш савобли иш-
гина бўлиб қолмай у инсонга  

ғайрат, шижоат бахш этади.  
Кўчатларни парваришлашга, 
суғориш жараёнларига дои-
мий эътибор қаратиш лозим. 
Арчалар экологиямиз учун ҳам, 
инсонлар саломатлиги учун 
ҳам жуда фойдали, — дейди 
Ўзбекистон Экологик партияси 
Фарғона вилоят Кенгаши бош 
мутахассиси Жамшидбек Мадба-
баев. — Дарахт экиш ишларида 
барча фаол иштирок этмоқда. 
Бу ҳамюртларимизнинг табиат,  
дарахтлар,  ўсимликларга меҳр- 
муҳаббатининг бир ифодаси.

Дарахт экиш ишлари барча 
ҳудудда  олиб борилди. Буни 
Учкўприк, Олтиариқ, Тошлоқ 
туманлари, Марғилон, Фарғона, 
Қўқон шаҳарлари мисолида ҳам 
кўриш мумкин. Фарғонанинг 
олис чегарадош ҳудуди Сўх 
туманида эса манзарали дарахт-
лардан ташқари аҳоли вакил-
лари мевали дарахтлар экишга 
ҳам эътибор қаратишмоқда. 
Туманнинг “Ҳушёр” маҳалла 
фуқаролар йиғинида жойлашган 
“Ҳушёрагро” ишлаб чиқариш 
коперативига қарашли 15 сотих 
адирликка эса писта, бодом, 
ёнғоқ кўчатлари экилди. 

Фотима ЎКТАМОВА,
Ўзбекистон Экологик 

партияси Фарғона вилоят 
Кенгаши матбуот котиби.

йин  натижаси «Ди-
намо» учун деярли 
ҳеч қандай аҳамият 
касб этмасди. Чунки 

жамоа Суперлигага  чиқиш 
имкониятини  бой бериб 
бўлган. 

Азалий рақиблар ўрта-
сидаги ўйин ҳар сафар-
гидек муросасиз кечди. 
Майдон эгалари шиддатли 
ҳужумлари билан “Динамо” 
дарвозаси олдида кескин 
вазиятларни вужудга кел-
тирди. Ҳимояни мустаҳкам 
ушлаб, очиқ футбол услуби-
ни қўллаган меҳмонларнинг 
қарши ҳужуми ҳам хавфли 
кўриниш олди.  

79-дақиқада самарқанд-
ликлар ҳисобни очди. 21-ра-
қамда майдонга тушган ярим 
ҳимоячи Муҳаммадқодир 
Ҳамралиев бурчакдан оши-
риб берилган тўпни боши 

Ф утбол

СУПЕРЛИГАГА 
ЙЎЛЛАНМА 
СЎНГГИ ТУРДА 
ҲАЛ ЭТИЛАДИ

Жорий йил аввалги мавқеини 
тиклашга ҳаракат қилган 

“Нефтчи” чемпионат якунла-
нишига икки тур қолганда 37 

очко жамғаргани ҳолда биринчи 
ўринни мустаҳкам эгаллаганди. 

Унинг Суперлигага қайтиши учун 
бир очко кифоя эди. 23 ноябрь 
куни Фарғонадаги “Истиқлол” 

ўйингоҳида Самарқанднинг “Ди-
намо” жамоаси билан бўлиб ўтган 
учрашувда жамоа тўғридан-тўғри 
ягона йўлланмани қўлга киритиш 

учун майдонга тушди. 

билан “Нефтчи” дарвозасига 
аниқ йўллади. Ўйин кичик 
ҳисобда якунланди. 

Мазкур турнинг иккинчи 
учрашуви кеча Яйпандаги 
«Ўзбекистон» стадионида 
бўлиб ўтди. Плей-оф, яъни 
Суперлига омадсиз жамоа-
сининг бири билан куч 
синашиш орқали иккинчи 
йўлланмани қўлга киритиш 
имкониятини сақлаб турган 
“Турон”  Ғузорнинг “Шўртан” 
жамоасини қабул қилди. 
Ўйинда майдон эгалари 2:0 
ҳисобида ғалаба қозонди.

Энди Суперлигага тўғри-
дан-тўғри бериладиган йўл-
ланма тақдирига 29 ноябрь 
куни “Истиқлол” стадионида 
ўтадиган “Нефтчи”-“Турон” 
баҳсида ойдинлик кирити-
лади. 

Рустам 
ОРИПОВ.

Ў

гурунглари, оилалардаги 
ҳаёт тарзи бу табаррук 
масканнинг кўҳна тари-
хидан сўзлаётгандек гўё. 
Яхшики хаёл бор, у бизни 
бир зумда еттинчи осмонда 
сайр қилдириши мумкин. Бу 
муқаддас хотиралар аждод-
лар ва авлодлар ўртасидаги 
муштарак ришталар абадий-
лигидан далолатдир.

ларига ижодий сафарлар 
уюштирмоқда. Ижодий 
жамоанинг навбатдаги ман-
зили вилоятимизнинг олис ва 
анклав ҳудуди – Шоҳимардон 
ва Ёрдон қишлоқлари бўлди.

Қоя-тошлар салтанати-
дек ўктам ва мағрур ота-
лар, меҳмонга мунтазир 
шарқона ҳовлилар файзи 
бўлган муниса оналар, зариф 

қўшиқлар куйлаб оқадиган 
зилол сойлари, икки юзи 
қирмизи олма, киприкла-
ри сув ўтидек узун-узун 
қизлар, полвон йигитлар 
асрларни қаритган бу икки 
қишлоқда ҳаёт давомийли-
гини таъминлаб келаётган 
ҳамюртларимиз сирасига 
киради. 

Осмони очиқ, кенг жойлар-


